
Abstrakt

Né kété artikull jané shqyrtuar studimet lidhur me pérvojat e vendeve pas PISA-s, duke
pérfshiré aspektet kryesore té identifikimit té sfidave dhe mundésive né arsim, pérmirésimin
e politikave arsimore, si dhe ndikimin né praktikat mésimore dhe trajnimin e
mésimdhénésve. Studimet tregojné se vendet si Gjermania, Norvegjia dhe Japonia, kané
pérdorur rezultatet e PISA-s pér té krijuar politika dhe strategji gé adresojné ndryshimet
né performancén e nxénésve, baraziné arsimore dhe efektivitetin e sistemeve té tyre
arsimore.

Studimet kané identifikuar njé varg faktorésh lidhur me “déshtimet” e nxénésve né testin
ndérkombétar. Rezultatet dhe analizat e kétyre studimeve tregojné disa nga mangeésité dhe
zbrazésité e sistemit arsimor té atyre vendeve. Reagimi i Gjermanisé pas testit PISA paraget
shembullin unikat se si njé vend mund té pérdoré rezultatet e njé vlerésimi ndérkombétar
pér té identifikuar dobésité né sistemin e vet arsimor dhe pér té ndérmarré hapa konkreté
pér pérmirésim.

Qéllimi i kétij studimi meta-analitik éshté té analizojé gjetjet kryesore té studimeve té béra
pér rezultatet pas PISA-s né vende té ndryshme, rekomandimet dhe sugjerimet pér sistemin
si dhe ndérlidhjen e mundshme me kontekstin kosovar.

Disa nga gjetjet studiuesve té ndryshém mund té kené ngjashméri me faktorét e
pérgjithshém gé mund té kané ndikuar né rezultatet jo té kénagshme né PISA té nxénésve
kosovaré. Pér kété analizé, jané pérzgjedhur disa nga studimet e botuara né revista té
ndryshme shkencore.

Nga ky studim meta analitik do té pérvijohen disa mésime pér institucionet arsimore
relevante té vendit se si nuk duhet gjykuar bazuar né rezultatet pa studimin e faktoréve
relevanté.

Fjalét celés: faktoré té suksesit, mangésité e sistemit, meta-analizé, pérmirésim i gjendjes,
rezultate té nxénésve.

4 Belgyzare Kryeziu, PhDc, drejtoreshé shkolle.
125



I K érkime Pedagogjike

Hyrje

Programi Ndérkombétar i Vlerésimit té nxénésve (PISA), i organizuar nga
Organizata pér Bashképunim Ekonomik dhe Zhvillim (OBEZh, nga
anglishtja e njohur si OECD: Organization for Economic Cooperation and
Development), éshté njé nga instrumentet mé té besueshme pér vlerésimin e
performancés arsimore té nxénésve né mbaré botén.

Programi ndérkombétar i vlerésimit té nxénésve 15-vjecar, i njohur si PISA
(Program for International Student Assessment), gjegjésisht rezultatet e
testit, cojné né konstatimin e faktit té gjendjes, gjé qé paraget njé mundési té
miré pér identifikimin e mangésive né sistem. Duke u bazuar né kéto fakte
vendet kané ndérmarré veprime pér pérmirésimin e sistemeve arsimore sipas
kontekstit socio-ekonomik, kulturor dhe rrethanave pérkatése. Njé element
me réndési i kétij programi vlerésimi pér té gjitha vendet pjesémarrése éshté
edhe njohja e vendeve pjesémarrése me kahet e zhvillimeve né arsim.
Pjesémarrja né kété vlerésim éshté e vullnetshme. Te shumica e vendeve
pjesémarrése rezultati né€ fillim ka shkaktuar “ankth” né sistem, gjé qé ka
ndikuar né mobilizim té& pérgjithshém pér pérmirésimin e hendegeve té
identifikuara, qofté né sistem ose né ndonjérin nga hallkat e tij.

Lidhur me efektet e kétij programi vlerésimi, jané zhvilluar disa kérkime dhe
analiza me interes, té cilat jané subjekt i kétij punim. Edhe né Kosové ka
pasur nisma e analiza fillestare, si Qehaja & Aliu (2015), sipas té cilave ka
njé ndérlidhje mes trajnimit t&¢ mésimdhénésve dhe rezultateve té nxénésve
né PISA. Ndérsa Osdautaj (2020) ka krahasuar rezultatet e nxénésve
kosovaré me vendet e tjera, por pa u thelluar né elementet pérbérés, por mé
tepér né céshtjet e rangimit ndér shtete. Osdautaj rekomandon njé varg
ndryshimesh sistemore pér té arritur njé pérparim PISA (Osdautaj, 2020).
Né kété punim jané pérfshiré disa nga kérkimet dhe analizat té realizuara
nga autoré t& ndryshém, disa nga konstatimet dhe faktet do t’i prezantojmé
kétu.

Hasém né qasje té ndryshme ndaj veté PISA-s, filozofisé dhe géllimit
kryesor té kétij programi ndérkombétar. Prezantimi i tyre éshté béré duke u
ndérlidhur me kontekstin kosovar té rezultateve té PISA-s. Nga shqyrtimi i
studimeve té vendeve té ndryshme shihet gé dominojné disa aspekte né

reagimet e vendeve, sidomos té atyre gé kishin rezultate mé té uléta. Ndér
aspektet kryesore ishin: ¢éshtja e pérzgjedhjes sé mostrés, Kosova, ¢éshtje e
mospérputhjeve mes kérkesave té testit dhe programeve mésimore, ¢éshtje
té kontekstit socio-ekonomik, ¢éshtje té filozofisé sé globalizmit gé pérpigen
ta promovojné vendet e OECD-sé, céshtjeje té pérkthimit nga gjuha
burimore e testit né gjuhén e kontekstit, si dhe ¢éshtje té gasjeve ndaj
mésimdhénies né vende té ndryshme. Disa nga kéto ¢éshtje do té trajtohen
né ké&té punim.

Shqgyrtimi i studimeve
Efekti i rezultateve té PISA-s né vendimmarrja

Studimet e shgyrtuara lidhur me rezultatet e PISA-s, pas ngjarjes ose “ex
post facto”, jané zhvilluar nga autoré té vendeve pérkatése, pér rezultatet
pérkatése ose krahasuese mes vendeve té ndryshme dhe sipas radhitjes sé
rezultateve. Thuajse té gjitha vendet i kané trajtuar specifikat e kontekstit, té
cilat kané ndikuar ose supozohet se mund té ndikojné né arritjet e nxénésve
né vlerésimin ndérkombétar. Disa nga shembujt po i paragesim né vijim.
Sipas Svein Sjgberg (2015), PISA ka rritur né ményré té vazhdueshme
ndikimin né diskursin arsimor dhe politikat arsimore, ndérsa debati arsimor
éshté béré global dhe gara pér té pérmirésuar renditjen né PISA éshté béré
prioritet i larté né shumé vende (Sjeberg, 2015). Gjithashtu, né Raportin e
OECD-sé (2012) theksohet se disa vende pjesémarrése né PISA
politikébérésit kané béré vetém rregullime té vogla politikash pér t'iu
pérgjigjur vilerésimit té PISA-s dhe pér té pérafruar cilésimet e politikave té
sistemit me standardet ndérkombétare (OECD, 2012). Shembull i miré pér
kété njihet Gjermania, pas publikimit té rezultateve té para, reagimi fillestar
ishte njé kombinim i tronditjes dhe reflektimit té thellé. Shteti federal dhe
Landet filluan njé seri analizash pér té identifikuar dobésité né sistemin
arsimor dhe pér té hartuar njé plan veprimi pér pérmirésim (Sjeberg, 2015).

Vendet me performancé té larté, si Koreja, Finlanda dhe Japonia, kané

miratuar reforma né pérgjigje té njé game té gjeré té rezultateve té PISA-s.

Né té kundértén, njé grup i madh vendesh, té cilat performuan nén ose me

mesataren e OECD-sé, duke pérfshiré Italing, Indoneziné dhe Francén,

treguan shumé pak ndryshime té politikés né pérgjigje té PISA-s (OECD,
2012). Studiuesit Mikko Puustinen, Janne Sintti & Hannu Simola (2022)
konstatojné se shumé studime suksesin e nxénésve finlandezé né PISA e
ndérlidhin me sistemin unik té pérgatitjes sé mésuesve (Puustinen, Santti &
Simola , 2022). Nga kjo del té jeté mésuesi faktor kryesor i suksesit-
mossuksesit té nxénésve né vlerésimin e jashtém. Né vijim po i paragesim
pérvojat e disa vendeve pér identifikimin e shkageve qé kané ndikuar gé
rezultatet e programit té PISA-s ishin té pavolitshme pér vendet e tyre.

Koreja: Bazuar né rezultatet e PISA, politikébérésit né Kore e kané marré
seriozisht faktin gé hendeku gjinor éshté zgjeruar dhe raporti i studentéve
me performancé té larté éshté mé i ulét se né vendet e tjera me performancé
té larté (OECD, 2012).

Mbretéria e Bashkuar: “Renditja e pérgjithshme dhe performanca e
tendencés né PISA tregon se vendet e tjera po pérmirésohen me njé ritém
mé té shpejté dhe po na parakalojné, duke demonstruar késhtu
domosdoshmériné pér reformat e pércaktuara né letrén e bardhé té vitit té
kaluar”(OECD, 2012).

Skotlanda: “PISA éshté njé masé kyce, veganérisht rénia joné€ né renditjen
ndérkombétare dhe efekti i forté socio-ekonomik, por vendimet e politikave
merren n€ bazé té€ njé ekuilibri t€ provave ndérkombétare dhe kombétare”,
(OECD, 2012).

Né Gjermani njé nga ndryshimet kryesore gé u ndérmorén ishte pérmirésimi
I kurrikulave dhe metodave té mésimdhénies. Sidomos theksi u vu né
zhvillimin e aftésive kritike dhe analitike té nxénésve, si dhe né aftésité
praktike gé mund té aplikohen né situata té jetés reale. Gjithashtu, u bé njé
rishikim i ploté i programeve mésimore pér té siguruar gé ato té ishin mé té
pérshtatshme dhe mé té géndrueshme me standardet ndérkombétare. Njé
tjetér masé e réndésishme ishte pérmirésimi i zhvillimit profesional té
mésuesve. Mésuesit u inkurajuan té pérmirésojné kualifikimet e tyre dhe té
adoptojné praktika té reja mésimdhénieje qé jané mé efektive dhe mé té
fokusuara né nevojat e nxénésve. Kjo pérfshinte edhe pérdorimin mé té
madh té teknologjive té reja né klasé pér té béré mésimin mé té angazhuar
dhe mé térheqés (OECD, 2012).

Debatet lidhur me PISA-n pas PISA-s

Né raportin e OECD (2012) jané pérmbledhur disa nga reagimet e vendeve,
si p.sh. rezultatet e PISA-2000 ishin mjaft zhgénjyese dhe patén njé ndikim
té larté né politikén arsimore. Shtetet gjermane filluan shumé programe dhe
projekte né nivel rajonal/lokal, si dhe né nivel federal, gé t'i gasen
problemeve gé kishte zbuluar PISA (OECD, 2012). Ndérsa Singapori, i njé
vend me rezultate solide, té dhénat e PISA-s i shohin se informim pér
efektivitetin e sistemit arsimor (OECD, 2012). Ngjashém ishte edhe reagimi
I lzraelit, sipas té ciléve PISA ua ka ofruar treguesit pér efektivitetin e
programit pér té pérshpejtuar arritjet shkollore (OECD, 2012).

Sipas raportit t¢ OECD-s&, éshté e garté se rezultatet e PISA-s jané element
me ndikim né proceset e politikébérjes né nivel nacional. Gjithashtu,
rezultatet kané filluar té pérdoren dhe té integrohen né politikat dhe praktikat
e vlerésimit, standardet kurrikulare dhe objektiva té performancés né nivele
nacionale (OECD, 2012). Pra, nga njé “shok” i pérjetuar né disa vende, si
Gjermani dhe Danimarké, kaluan né politika orientuese pér gjetjen e
mangeésive dhe pérmirésimin e sistemit arsimor té atij vendi.

Népérmjet testit PISA, OECD-ja promovoi njé fazé té re né ndikimin global,
edhe né fushén e edukimit (Meyer, Trohler, Labaree & Hutt, 2014). Dihet se
vendet e OECD-sé jané vende té zhvilluara, prandaj kané ndikim edhe né
fushat e tjera té zhvillimit.

Autori Breakspear (2012) zbuloi se PISA ushtroi presion té konsiderueshém
normativ pér té harmonizuar politikat e brendshme me standardet dhe
kompetencat objektivat dhe masat e PISA-s (cituar sipas Meyer, Trohler,
Labaree & Hutt, 2014). Ky presion ka pasur efekt pozitiv né shumicén e
vendeve, pasi gé ka ndikuar né pérmirésim té sistemit dhe té rezultateve.
Ndryshimet jané béré né varési me mangeésité e identifikuara né sistemin dhe
kontekstin e vendit.

Né té njéjtin studim analitik té ndikimit té rezultateve té PISA-s (2006), né
politikat arsimore té vendeve pjesémarrése Laura Figazzolo (2007), nxjerr
disa té dhéna me interes, si:

1. PISA 2006 ka ndikuar jashtézakonisht shumé debatin e
politikave arsimore, né nivel botéror dhe kombétar. Nga njéra
ané, ajo ka gené piké referimi, pér geverité, né reformat e tyre
arsimore — geverité e gendrés sé majté dhe té gendrés sé djathté,
por shumé shpesh me njé qasje “ekonomike”, pra testimi i
nxénésve, vlerésimi i mésuesve, me reforma, frymézuar nga
kriteret e efikasitetit ose konkurrencés. Nga ana tjetér, PISA
éshté pérdorur edhe nga sindikatat dhe partité opozitare pér té
fajésuar geveriné dhe pér té sulmuar politikat e saj arsimore.

2. Politikébérésit, né qeveri dhe né opozité, jané té etur té
sugjerojné reforma né arsim, jo domosdoshmeérisht pér shkak té
gjetjeve té PISA-s, por gjithnjé e mé shumé duke iu referuar
rezultateve té fundit t&€ PISA-s si burim legjitimiteti pér veprimet
e tyre: "Ne do té propozojmé reforma té tilla, sepse si¢ tregohet
né PISA, vendi yné ka mbetur prapa...”. Né fakt, gjysma e té
anketuarve raportojné se geveria e tyre ka nisur reforma ose
iniciativa né arsim si pasojé ose né lidhje me PISA 2006: renditjet
dhe rezultatet jané pérdorur pér té justifikuar dhe mbéshtetur kéto
veprime (Frigazzolo, 2007).

Nga ky dhe shembuj té tjeré shihet tendenca pér t‘i pérdorur dhe keqpérdorur
té dhénat e PISA-s, edhe pér géllime té tjera, politike, sindikale etj. Ngritja
dhe nxitja e debatit publik né media dhe né forume té tjera i ka nxitur
geverité té ndérmarrin hapa seriozé drejt pérmirésimit té gjendjes né arsim.
Kjo éshté marré si arsyetim pér rishikimin e sistemit dhe pér nisjen e
reformave né aspekte té vecanta né arsim, por edhe ndérmarrjen e shumé
kérkimeve pér t’i identifikuar faktorét qé kané ndikuar né rezultatin jo té
kénagshém té atij vendi.

Richard Minch (2014) analizon ndikimin e serisé sé testeve PISA té OECD-
sé né Gjermani, si njé proceduré gé i nénshtron traditat arsimore té ndryshme
kombétare né njé koncept té pérbashkét, globalisht uniform té arsimit.
Ndérsa modelet globale té efikasitetit arsimor prekin botét e jetés sé rritur
historikisht, kéto té fundit duhet té provojné vlefshmériné e tyre né dritén e
njohurive shkencore sunduese. Autori Munch (2014) né studimin gé i bén

rezultateve té PISA-sé né Gjermani u referohet studimeve té hulumtuesve,
sipas sé ciléve detyrat e vendosura né lexim, né matematiké dhe né shkenca
pérputhen me modelin anglo-amerikan té kompetencave bazé pérgjithésisht
té pérdorshme, i cili ndryshon thelbésisht nga modeli tradicional gjerman i
njé edukimi té larmishém dhe té diferencuar (Minch, 2014). Kétu ndoshta
mund té kérkohen rrénjét e problemit té suksesit jo t€ miré té nxénésve
gjermané. Sipas tij, Testi PISA fokusohet né aftésité bazé, derisa sistemi
gjerman fokusohet né aftésité specifike. Kjo, sipas tij, ka ndikuar né
zgjidhjen e problemeve né testin PISA.

Kulturat lokale té arsimit, té cilat mé paré pretendonin vlefshmériné dhe
dinjitetin e tyre, jané té ekspozuara ndaj standardeve arsimore qé
pretendojné autoritet shkencor, gjé qé standardet e zhvilluara né vend nuk
mund té pérputhen me to (sipas Meyer, Trohler, Labaree & Hutt, 2014). Po
sipas kétyre autoréve, ‘edukimi, si pérbrendésim i njé tradite kulturore,
zévendésohet nga njé model investimi né zhvillimin e kapitalit njerézor dhe
kompetencave té dobishme globalisht. Né kété proces, rrjetet transnacionale
té studiuesve arsimoré né OECD largojné nga pozicionet e tyre aktoré
kombétaré, si shogatat e mésuesve dhe profesionistét né ministrité e arsimit.
Ky transformim i thellé lehtésohet nga fakti se ai vepron si njé profeci
vetépérmbushése gé gjeneron pikérisht ato norma, pritshméri dhe struktura
geverisjeje qé i nevojiten pér té justifikuar avancimin e métejshém té
agjendés sé saj globale (Meyer, Trohler, Labaree & Hutt, 2014).

Sipas Trohler, pérvec dallimit ndérmjet kompetencave té supozuara si té
réndésishme dhe gjoja mé pak té réndésishme, PISA bén njé dallim midis
njohurive té dobishme dhe té padobishme. Ka njohuri qé éshté "thjesht e
mésuar” dhe ka njohuri t€ mésuara gé mund té pérdoren né jetén e ardhshme
té nxénésve (Trohler, 2010). Ky autor béné njé analizé té kritikave né adresé
té OECD-sé dhe PISA-s. Sipas kétyre kritikave, pérpjekjet pér harmonizim
té fushés sé edukimit né nivel global nuk éshté né linjé me specifikat
ekonomike, kulturore dhe traditat e popujve té vecanté, ata mé té vegjél né
vecanti. Po sipas Trohler, motivet e geverisjes sé re arsimore globale i kané
rrénjét né njé mjedis specifik kulturor té kohés nga Lufta e Ftohté, mé sakté
né fund té viteve 1950, drejt njé bote harmonike (Trohler, 2010). Pérpjekja
pér njé geverisje globale té arsimit, e harmonizuar, ishte njé mundési pér

shmangien e dallimeve mes popujve. Por, sipas autorit, ideja e geverisjes
globale éshté e rrénjosur né njé kulturé specifike, instrumentet e saj
rrezikojné té prekin vetém strukturat formale té arsimit né kulturat e tjera
dhe jo né aktivitetet e brendshme té "indit arsimor"(Trohler, 2010).

Céshtjet gjuhésore dhe pérkthimi né gjuhét e tjera

Sjeberg (2015) shtron edhe céshtjen e autenticitetit té pérkthimit té
kérkesave nga origjinali (anglisht & fréngjisht), gjé qé mund té kené
shkaktuar telashe né motivimin e nxénésve pér zgjidhjen me sukses té
detyrave né testin PISA. Njé gjé té tillé e cek edhe Arffman (2010), sipas té
cilés pérkthimet e kéqija gjithashtu mund t'i bé&jné lexuesit t&¢ humbin
interesimin dhe motivimin pér t’u angazhuar me tekstin dhe se kjo mund t&
keté njé efekt negativ né rezultatet e testeve (cit nga Sjeberg, 2015). Njé
analizé e kétillé krahasuese mes origjinalit dhe versionit té testit né gjuhén
shqipe nuk éshté béré né Kosove.

Autorja Luela Lici (2024) ka béré njé analizé té barasvlerés gjuhésore té
pérkthimit té testeve né gjuhén shqipe, e cila ka gjetur se cilésia e pérkthimit
éshté cenuar nga probleme té barasvlerés sé pérkthimit gé lidhen me: 1)
gabimet e pérkthimit; 2) dallimet gjuhésore; 3) pérkthyesin; 4) procedurén e
pérkthimit dhe té redaktimit (Ligi, 2024). Ndérkagq Avvisati, Buchholz,
Piacentini, & Vargas-Madriz (2024) kané trajtuar céshtjen e presionit té
kohés (Breakoff behavior) si njéri ndér faktorét gé mund té keté ndikuar né
rezultate, si p.sh. pyetje/detyra gé kérkojné kohé pér angazhim, pérkushtim.
Sipas tyre, sjellja e ndérprerjes u referohet té anketuarve gé fillojné njé test
ose njé pyetésor, por nuk arrijné ta plotésojné até pér shkak té presionit té
kohés’ (Avvisati, Buchholz, Piacentini, & Vargas-Madriz, 2024). Nxénésit
e l1éné né gjysmé pérgjigjen ose heqgin doré nga vazhdimi i zgjidhjes. Sipas
Raportit té¢ OECD (2024), ngutja pér plotésim dhe ndérprerja (Breakoofs) ka
ndodhur te 7.4% gjegjésisht te 8% e nxénésve pjesémarrés né testim,
shikuar pér sa i pérket pérgjigjeve té artikujve, rreth 1.6% e tyre u
identifikuan si supozime té shpejta (ngutje) dhe 1.6% e tjeré mungonin pér
shkak té ndérprerjes (OECD, 2024).

Edhe njé tjetér aspekt qé trajton Sjgberg (2015) éshté se pretendimet bazé té
PISA-s jané t& rinjt€ se sa miré€ jané “t€ pérgatitur pér sfidat e ardhshme”,
nése “mund t€ analizojn€, arsyetojné dhe té komunikojné né ményré
efektive”, nése kané “kapacitetin pér té vazhduar mésimin gjaté gjithé jetés?
Dhe deri né cfaré mase ata i kané fituar disa nga njohurité dhe aftésité
thelbésore pér pjesémarrjen e ploté né shoqéri”. Ndérkaq Sjeberg vé né
dilemé kété pretendim kur konstaton:

Kéto ambicie jané t& médha, por kundérshtohen
drejtpérdrejt nga veté formati i testimit: Testi PISA éshté njé
test me stilolaps dhe letér, ku studentét ulen pér 2 oré e
gjysmé pér t’u pérgjigjur né pyetjet me shkrim, né vetmi dhe
pa gasje né burimet e informacionit. Sa “jeté reale” éshté
kjo situaté testimi? Si lidhet ai me sfidat me té cilat mund té
pérballen té rinjté né jetén e vet té ardhshme si qytetaré, si
pjesémarrés né demokraciné e sé nesérmes dhe si fugi
punétore e kualifikuar? E théné né kété formé, pyetjet jané
retorike: situata e testit PISA nuk ngjan me asnjé situaté
reale. | vetmi vend ku ulesh né vetmi me njé test me shkrim
éshté né fakt provimet né shkolla dhe universitete. Vendet e
vetme ku nuk u lejohet t¢ komunikoni ose té pérdorni
teknologji moderne té informacionit jané situata té ngjashme
testimi (Sjgberg, 2015).

Bazuar né studimet e béra lidhur me ndérlidhjen e rezultateve né PISA me
kompetencat pér tregun e punés hetohet diskrepancé mes tyre. Duke u
bazuar né ‘studimet e kompanive pér aftésité e nevojshme pér puné qé ato 1
kérkojné ‘... shihet se minojné premisén themelore té PISA-s. Késhillat e
bazuara né rezultatet e PISA-sé mund té jené né fakt kundérproduktive edhe
pér kompanité gé operojné né tregun konkurrues global (Sjgberg, 2015). Sot
kompanité kérkojné, kané nevojé, pér disa aftési shtesg, té cilat nuk
adresohen né testin PISA, si p.sh. aftési motivimi pér puné, aftési vizionare,
vetébesim, aftési veté-vlerésimi etj.(Sjgberg, 2015).

Rezultate kundérthénése mes testit PISA dhe shkencave té edukimit jané
sheshuar gjaté analizés sé béré nga disa autoré. Njé konstatim té tillé ka béré

edhe Kjaernlsi et al. (2007), sipas té ciléve éshté konstatuar lidhje negative
mes metodave té t& mésuarit aktiv dhe punés eksperimentale (sipas Sjgberg,
2015). Gjithashtu, te ne éshté vérejtur njé presion publik, jo i ekspertéve
pedagogjiké, lidhur me shkallén e gasjen né teknologji dhe rezultatet né
PISA. Po lidhur me kété Sjgberg (2015) né studimin krahasues pér vendet
skandinave jep té dhéna me interes, si né vijim:

Njé indeks lidhet me pérdorimin e internetit né shkolla, tjetri
lidhet me pérdorimin e softuerit dhe té programeve
edukative. Né njé studim té detajuar té 5 vendeve nordike,
Kjeernsli et al. (2007) dokumentojné njé lidhje té qarté
negative midis pérdorimit té TIK-ut dhe rezultatit PISA.
Eshté gjithashtu interesante té theksohet se fituesi i PISA-s,
Finlanda, éshté deri tani vendi nordik me pérdorimin mé té
ulét té TIK-ut, né fakt nén mesataren e OECD-sé. Né té
kundért, Norvegjia éshté né krye né OECD né té gjithé
treguesit pér pérdorimin e TIK-ut né shkolla, por me
rezultate mesatare PISA. Megjithaté, késhilla e politikave né
Norvegji &shté rritja e pérdorimit té TIK-ut né shkolla pér té
arritur njé nivel mé té larté (Sjaberg, 2015).

Edhe disa akademiké finlandezé ngritén shqgetésimin lidhur me PISA-n. N&
letrén e dérguar né€ vitin 2014, ‘Ata argumentojné se PISA po vret gézimin
e té mésuarit dhe con né dém té vlerave bazé, pér té cilat shkolla duhet té
pérpiget (Sjoberg, 2015). Edhe studiues té tjeré késhillojné gé kur éshté né
pyetje vendimmarrja pér ndryshimin e politikave arsimore nuk duhet bazuar
vetém né rezultatet e PISA-s, pa u thelluar edhe né studimet e kontekstit,
kulturés dhe tradités arsimore té vendeve veg e veg.

Gjithashtu, sipas studimeve, analizave té béra rezultateve dhe géllimit té
vlerésimit PISA, mangésia kryesore géndron né shmangien, mospasjen
parasysh té specifikave dhe traditave té shkollave, vendeve, specifike, si
organizimi i sistemit, géllimi i arsimit té atij vendi, pérmbajtjet kurrikulare
té atij vendi, organizimi i brendshém i mésimit, mésimdhénia etj. Ndérkagq,
né studimin meta-analitik Perry & Ercikan (2015) pérfundojné se renditjet e
vendeve té raportuara nga vlerésimet ndérkombétare nuk duhet té pérdoren

pér té gjykuar cilésiné e arsimit gé marrin nxénésit né vende té vecanta, sepse
ka heterogjenitet té rezultateve dhe proceseve arsimore brenda vendeve dhe
sepse bazimi i gjykimeve pér cilésiné e arsimit né rezultatet e arritjeve éshté
shumé kufizues (Perry & Ercikan, 2015). Gjithashtu, edhe kéta autoré
trajtojné céshtjen e moshés sé nxénésve dhe nivelin e shkollimit sipas
vendeve té caktuara, gjé qé kané identifikuar lidhje mes tyre dhe
performancés né testin PISA. Edhe mes statusit ekonomik té prejardhjes sé
nxénésve dhe rezultateve né test jané identifikuar korrelacione pozitive.
Gjithashtu, gjetjet tregojné se nxénésit nga vendet me nivele té larta té
pabarazisé ekonomike Kkishin arritje té pérgjithshme mé té uléta né
matematiké né krahasim me studentét né vendet me ekonomi mé té barabarta
(Perry & Ercikan, 2015). Njé relacion i tillé do té mund té keté ndodhur edhe
me performancén e nxénésve kosovaré né testin PISA. Lidhur me Kkétg,
shumica e studimeve dhe e meta-analizave déshmojné se konteksti shogéror
dhe rrethanat kontekstuale kané pasur efekt té réndésishém/domethénés né
nivelin e performancés sé nxénésve sipas vendeve.

Né kontekstin kosovar té arsimit ka disa dallime zhvillimore né krahasim me
vendet e OECD-sé. Reformat kané ndodhur, por ende ka elemente té
mendésisé kalimtare nga ish-sistemi socialist né até demokratik-
properéndimor, si dhe pérpjekjeve pér liberalizim dhe ideologjizim té
arsimit. ldeja pér treg global té punés dhe transferim té ideve dhe té
shkathtésive punuese po Ié pasoja né pérgatitjen e miréfillté té brezit té ri pér
jeté dhe pér puné té pavarur. Vitet e fundit dukuria e vrapit pér ta zéné hapin
me zhvillimet e teknologjisé dhe gjuhéve té huaja, gé né fémijéri té hershme,
po e démton seriozisht edukimin formal shkollor, brenda shkollés. Ka nisur
té zbehet interesimi pér shkollim dhe mésim. Ky element, faktor, mund té
keté ndikuar né rezultatet e PISA-s pér nxénésit kosovaré.

Anét e mira té testit PISA

Bazuar né analizén e studimeve dhe raporteve té autoréve dhe vendeve,
pérveg kritikave dhe shgetésimeve gé shkaktuan rezultatet e vlerésimit PISA
né vendet pjes€marrése, béri jehoné dhe ndikoi né vendet né zhvillim pér t’u
krahasuar me vendet e OECD-sgé, si dhe vendet e zhvilluara mes veti.

Gjithashtu, u evidentuan nisma, reforma dhe investime nga vendet e
ndryshme, pér t€ mos u ‘turpéruar’ né krahasim me té tjerét né radhitje. Disa
vende, si Estonia pér shembull, arritén gé té ngjiten shpejt né listén e
vendeve me rezultate t€ mira. Gjithashtu, ndikimi i PISA-s éshté i njé
réndésie té madhe edhe pér pedagogét e shkencés; beteja pér té pérmirésuar
rezultatet e testit mund té bjeré ndesh me punén toné pér ta béré shkencén
relevante, interesante dhe motivuese pér nxénésit (Sjgberg, 2015), gjé qé
éshté njé moment pér reflektim pér té gjitha palét e interesit. Po né kété linjé
lidhur me kontekstin kosovar autorét Shala & Graigevci (2009) sugjerojné
qé strukturat geveritare né Kosové duhet té ndérmarrin njé séré iniciativash
pér té pérmirésuar arritjet e nxénésve né vend (Shala & Graigevci, 2009).

Njé aspekt pozitiv té PISA-s, qé e argumenton Sjaberg, géndron né faktin se
i ka sjellé shkollat dhe arsimin né plan té paré né media dhe né debatet
politike ndérkombétare, por edhe mé shumé né nivel kombétar. Megjithaté,
rezultatet e PISA-s duket se pranohen né vlerén e paré dhe ka pak zéra kritiké
(Sjeberg, 2015), gjé gé do té duhej té ndodhte gjithandej.

Problemet themelore jané gjithashtu té genésishme né zhvillimin e njé testi
ndérkombétar, té drejté, i cili nga nevoja ¢con né artikuj pa kontekst. Studimet
e kontekstit arsimor, tradita dhe rrethanat e tjera socio-ekonomike jané té
domosdoshme pér njé vlerésim objektiv.

Pérfundim

Sipas studimit té Figazzolo (2007) dhe studimet e tjera, vlerésimi PISA po
béhet gjithnjé e mé i réndésishém pér zhvillimin e politikave arsimore.
Megjithaté, si¢ déshmohet nga analiza e Edukimit Ndérkombétar (EI) pér
ciklet e méparshme té PISA-s, ajo &shté vetém maja e ajsbergut té njé procesi
mé té madh: tendenca drejt politikébérjes sé bazuar né prova, si njé forcé né
politiké né shkallé ndérkombétare. Hulumtimet né pérgjithési, por edhe
anketat krahasuese ndérkombétare, né vecanti, po béhen pjesé e avokimit
dhe politikébérjes, si dhe njé element kyc i "arsenalit™ bazé né luftén politike
(Figazzolo, 2007). Ndérsa, reagimi i Gjermanisé pas testit PISA ka gené njé
shembull i shkélgyer i ményrés se si njé vend mund té pérdoré rezultatet e
136



I K érkime Pedagogjike

njé vlerésimi ndérkombétar pér té identifikuar dobésité né sistemin arsimor
dhe pér té ndérmarré hapa konkreté pér pérmirésim. Pérmes reformave té
géndrueshme dhe té fokusuara, Gjermania ka arritur té pérmirésojé
ndjeshém performancén e vet arsimore dhe té sigurojé njé té ardhme mé té
ndritur pér nxénésit e saj.

Studimet pas PISA-s né Gjermani, si shembull gé duhet vecuar, kané
shérbyer si bazé pér orientimin e politikave arsimore dhe pér té identifikuar
sfidat dhe mundésité né sistemin arsimor té vendit. Ky shqyrtim kontribuon
né njohjen e réndésisé sé standardizimit té vlerésimit dhe té bashképunimit
ndérkombétar né pérmirésimin e arsimit global.

Disa pérfundime té dala nga studimet e béra mbi PISA-n mund té
pérmblidhen né disa nga vecantité e pérbashkéta té identifikuara:

1. Diferencat rajonale: Studimet kané treguar ndryshime té médha né
performancén e nxénésve né mes té vendeve té ndryshme pjesémarrése. Kjo
ka nxitur pérpjekjet pér té rritur baraziné dhe pér té zbutur ndarjet mes
vendeve né performancén e nxénésve. Ky éshté njé moment kyc né gjetjen
e mundésive pér njé arsim cilésor global. Njéherésh zbutja e diferencave
rajonale né arsim paraget njé ndér sfidat kryesore t¢ OECD-sé pér njé
zhvillim ekonomik e shogéror té balancuar. Kété e kané déshmuar edhe
autorét Perry &McConney (2010), sipas té ciléve studimet kané treguar se
profili socio-ekonomik i njé shkolle éshté i lidhur ngushté me rezultatet e
nxénésve, mé pak e kuptuar éshté se si kjo marrédhénie mund té ndryshojé
nése statusi socio-ekonomik i nxénésit individual dhe i shkollés éshté i ndaré
(Perry & McConney, 2010). Sidomos aspekti i dallimeve né zhvillimin
ekonomik, tradita arsimore, ndikimet ndérkulturore né vendet e caktuara, Si
Kosova, mbesin sfiduese pér OECD-né.

2. Kualiteti i mésimdhénies dhe aftésité e mésimdhénésve: PISA ka
pérgendruar vémendjen né cilésiné e mésimdhénies dhe té trajnimit té
mésimdhénésve. Studimet jané pérpjekur pér té identifikuar praktikat mé té
mira dhe pér té promovuar pérmirésimin e aftésive té mésimdhénies
népérmjet trajnimeve dhe té mbéshtetjes sé mésimdhénésve, p.sh. Finlanda,
si shembull i miré.

3. Ndikimi i strukturés sé shkollés: Hulumtimet pas PISA-s, pér PISA-n,
kané theksuar réndésiné e strukturés sé shkollave dhe té organizimit arsimor
né performancén e nxénésve. Diskutimet kané pérfshiré pérmirésimin e
infrastrukturés shkollore, reduktimin e nxénésve né klasa dhe rritjen e
resurseve pér té pérmirésuar ambientin mésimor.

4. Edukimi dhe barazia gjinore: PISA ka adresuar edhe ¢éshtjen e barazisé
gjinore né arsim. Studimet jané pérgendruar né ndarjen gjinore té fushave té
studimit dhe performancén e studentéve né varési té gjinisé, duke nxitur
pérpjekjet pér té zbutur ndarjet gjinore né nivelin e arsimit.

4. Pérshtatja gjuhésore e testeve: Studimet kané adresuar disa ¢éshtje
gjuhésore té pérkthimit nga versioni origjinal, fréngjisht-anglisht, né gjuhét
e vendeve pjesémarrése. Pérshtatja e kérkesave té testit né gjuhén e mjedisit,
ku éshté zbatuar, ka pasur disa reflektime pér zbehjen e origjinalitetit nga
pérshtatja. Pérshtatja e njé pérmbajtjeje me kulturén e mjedisit tjetér, né té
cilin zhvillohet procesi i mésimdhénies dhe i nxénies, supozohet se mund té
keté ndikuar né demotivimin e nxénésve pér t’u pérgjigjur. Si dukuri, njé
pérgindje e vogél e nxénésve edhe kané hequr doré nga vazhdimi i pérgjigjes
ose zgjidhja e problemave. Disa c¢éshtje gjuhésore, té pérkthimit, té cilat
mund té kené ndikuar né rezultatet e nxénésve kosovaré, i ka evidentuar edhe
studiuesja Ligi (2024).

Referimi né PISA pér té justifikuar dhe legjitimuar reformat arsimore éshté
I pérhapur. Ky ndikim duhet té hulumtohet dhe té shqyrtohet mé miré. PISA
éshté né thelb njé projekt politik, njé perspektivé qé shpesh bie jashté
agjendés sé komunitetit té kérkimit arsimor (Sjgberg, 2015).

Perry & Ecikan (2015) mendojné se “se renditjet e vendeve t€ raportuara nga
vlerésimet ndérkombétare nuk duhet té pérdoren pér té gjykuar cilésiné e
arsimit gé marrin nxénésit né vende té vecanta, sepse ka heterogjenitet té
rezultateve dhe té proceseve arsimore brenda vendeve, si dhe bazimi i
gjykimeve pér cilésiné e arsimit né rezultatet e arritjeve éshté shumé
kufizues (Perry & Ercikan, 2015). Njé gjé e kétillé mund té thuhet edhe pér
nxénésit kosovare, té cilét performuan jo kénagshém né testin PISA, ndérkaq
gjykimet ishin mé té ndryshmet pér cilésiné e sistemit, pa u analizuar
specifikat e vendit, si dhe faktorét e mundshém qé kané ndikuar né radhitjen

e Kosovés né listén e vendeve té BE-sé dhe té tjerét. Edhe pse disa nga
elementet e pérbashkéta gé kérkohen me testet PISA nuk duhet té
anashkalohen si ¢é€shtje q€ duhet trajtuar me pérkushtim, pasi q€ ‘testet e
shkrim-leximit kané té béjné kryesisht me até nése nxénésit mund t'i
zbatonin njohurité gé kané mésuar né shkollé, né vend té pérmbajtjes sé
kurrikulés sé shkollés sé mesme, qé éshté e zakonshme midis vendeve (J.
Douglas Willms, 2015). Ndérsa, sipas Heinz-Dieter Meyer (2014), OECD
me vlerésimin PISA ka zhvilluar njé instrument gé mat jo até se ¢faré dhe si
u méson njé vend i caktuar nxénésve 15-vjecar, por deri né ¢faré mase ata
né mbaré botén kané zotéruar aftésité qé OECD-ja i konsideron té
réndésishme gé té rinjté té marrin pjesé né ményré produktive né ekonomi
(Meyer, 2014).

Njé kérkesé e kétillé, produktiviteti dhe efektiviteti, éshté e domosdoshme
qé té adresohet, pasi gé shkollimi kété funksion e ka né secilén shogéri.

Bazuar né filozofiné e OECD-sé pér zbatimin e vlerésimit PISA shihet se
géllimi kryesor i tyre éshté ndihma vendeve anétare dhe pjesémarrése né
pérgatitjen e kapitalit njerézor pér tregun e punés. Dilemat dhe shgetésimet
fillestare gé i kishin lidhur me nivelin e shkollimit pér pjesémarrje né testin
PISA, sipas David Labaree (2014), ata dolén me pérgjigje té zgjuara pér kéto
dy probleme krahasimi, zgjodhén “pér t€ matur se sa miré€ t€ rinjté e moshés
15 vjec dhe pér rrjedhojé po i afrohen fundit té shkollimit té detyrueshém,
jané té pérgatitur pér té pérballuar me sfidat e sotme shoqérité e dijes”
(Labare, 2014). Kjo zgjidhje, nga OECD-ja i pérafroi mundésité e nxénésve
té vendeve té zhvilluara dhe té atyre né zhvillim pér té hyré né garé dhe pér
t’u krahasuar mes vete. Gjithashtu, ky projekt u paraqit si njé udhérréfyes
pér vendimmarrésit pér t’1 orientuar kahet e zhvillimit t€ sistemit arsimor né
ato vende.

Ky trajtim meta-analitik shpresojmé té hap shtigje té reja pér studime té té
gjithé faktoréve, té cilét ndérlidhen me rezultatet né testet ndérkombétare.
Gjithashtu, do té ndikojé né zbutjen e gjykimeve dhe té paragjykimeve
lidhur me performancén e nxénésve pa studimin e té gjithé faktoréve, té cilét
mund té afektojné rezultatet né testet ndérkombétare.

139



I K érkime Pedagogjike

Literatura

Arffman, I. (2010). Equivalence of Translations in International Reading Literacy
Studies, Scandinavian Journal of Educational Research, 54:1, 37-59,
DOI: 10.1080/00313830903488460

Artelt, C. & Schneider, W. (2015). Cross-Country Generalizability of the Role of
Metacognitive Knowledge in Students’ Strategy Use and Reading
Competence, Teachers College Record, Volume 117 Number 1, 2015, p.
1-32, http://www.tcrecord.org ID Number: 17695, Date Accessed:
11/19/2016 7:47:27 AM.

Awvisati, F., Buchholz, J., Piacentini, M. and Vargas-Madriz, L.F. (2024). Item
characteristics and test-taker disengagement in PISA, OECD Education
Working Paper No. 312, OECD

Figazzolo, L. (2007). Impact of PISA 2006 on the education policy debate,
Education International, www.ei-ie.org. shkarkuar 2023.

Grajcevci, A., & Shala, A. (2021). A Review of Kosovo’s 2015 PISA Results:
Analysing the Impact of Teacher Characteristics in Student Achievement.
International Journal of Instruction, 14(1), 489-506.
https://doi.org/10.29333/iji.2021.14129%a

Labare, D. (2014). Let’s Measure What No One Teaches: PISA, NCLB, and the
Shrinking Aims of Education, Teachers College Record Volume 116
Number 9, 2014, p. 1-14
http://www.tcrecord.org ID Number: 17533, Date Accessed: 4/6/2016
2:37:46 AM.

Lici, L. (2024). Cilésia e pérkthimit né gjuhén shqipe té instrumenteve té
vlerésimit t&¢ PISA-s dhe TIMSS-it, punim i prezantuar né Konferenca
ndérkombétare e IPK-sé&, 2024.

Lim, J.H., Bong, M. & Woo, Y.(2015). Teachers College Record Volume 117
Number 1, p. 1-36 http://www.tcrecord.org ID Number: 17715, Date
Accessed: 11/23/2016 3:48:39 AM.

Meyer, H.D. (2014). The OECD as Pivot of the Emerging Global Educational
Accountability Regime: How Accountable are the Accountants. Teachers
College Record VVolume 116 Number 9, 2014, p. 1-20
http://www.tcrecord.org ID Number: 17543, Date Accessed: 4/14/2016
3:41:00 AM.

140



I K érkime Pedagogjike

Meyer, H.D., Trohler, D., Labaree, F. D. & Hutt, E.L. (2014). Accountability:
Antecedents, Power, and Processes, Teachers College Record Volume
116 Number 9, 2014, p. -
http://www.tcrecord.org ID Number: 17547, Date Accessed: 10/9/2014
9:41:33 AM.

Munch, R.(2014). Education under the Regime of PISA & Co.: Global Standards
and Local Traditions in Conflict—The Case of Germany, Teachers
College Record Volume 116 Number 9, 2014, p. 1-16,
http://www.tcrecord.org ID Number: 17532, Date Accessed: 4/4/2016
11:27:04 AM.

OECD, (2012). The policy impact of PISA: An exploration of the normative
effects of international benchmarking in school system performance
OECD Education Working Paper number 71.

Osdautaj, M. (2020). Gjendja e arsimit kosovar bazuar né rezultatet e testit PISA
2018, studim analitik, IPK, Prishtiné.

Perry, F. N. & Ercikan, K. (2015). Moving Beyond Country Rankings in
International Assessments: The Case of PISA, Teachers College Record
Volume 117 Number 1, 2015, p. 1-10, http://www.tcrecord.org ID
Number: 17694, Date Accessed: 11/16/2016 2:17:41 AM.

Perry, L. B. & McConney, A. (2010). Does the SES of the School Matter? An
Examination of Socioeconomic Status and Student Achievement Using
PISA 2003, Teachers College Record Volume 112 Number 4, 2010, p.
1137-1162
http://www.tcrecord.org ID Number: 15662, Date Accessed: 1/23/2012
2:34:42 AM

Puustinen, M., Séntti ,J. & Simola, H. (2022). Five decades of persistent
decontextualisation of academic teacher education in Finland,
International Journal of Educational Research 116 102053.

Sjaberg, S. (2015). PISA and Global Educational Governance — A Critique of the
Project, its Uses and Implications, Eurasia Journal of Mathematics,
Science & Technology Education, 2015, 11(1), 111-127

Trohler, D. (2010). Harmonizing the Educational Globe. World Polity, Cultural
Features, and the Challenges to Educational Research, Studies in

141


http://www.tcrecord.org/AuthorDisplay.asp?aid=18242
http://www.tcrecord.org/AuthorDisplay.asp?aid=21561
http://www.tcrecord.org/Home.asp

I K érkime Pedagogjike

Philosophy and Education,
https://www.researchgate.net/publication/317041699, daté 24.10.2023.

Willms, J. D. (2015). School Composition and Contextual Effects on Student
Outcomes, Teachers College Record Volume 112 Number 4, 2010, p.
1008-1037 http://www.tcrecord.org ID Number: 15658, Date Accessed:
1/10/2012 2:20:55 AM

142


https://www.researchgate.net/publication/317041699
http://www.tcrecord.org/Home.asp

